
སྤྱོད་ཚུལ་བསྒྱུར། བྱས་རྗེས་འབུལ། སྒྲིག་ལམ་སྲུང་།

ཁྱབ་ཁོངས་ཆེན་པོ་དྲུག་གི་གནད་དོན་གྱི་ཁུངས་སྣེ་
ཡོངས་བསྒྲགས་ངང་བསྡུ་ལེན་བྱས།

རང་ཁུལ་གྱིས་ཁེ་ལས་དང་འབྲེལ་བའི་
ཁྲིམས་འཛིན་ཆེད་དོན་བཅོས་སྒྲིག་བྱས།

དར་མདོ་ས་ཁུལ་གྱི་གནམ་གཤིས། དྲོད་ཚད་མཐོ་ཤོས14℃། དྲོད་ཚད་དམའ་ཤོས4℃། པར་ངོས་གཙོ་འགན་པ། ལྷ་འཛོམས། རྩོམ་སྒྲིག་པ། བདེ་སྐྱིད། པར་ངོས་སྡེབ་སྒྲིག་པ། ཁྲའོ་ཞུའེ་ཡོན། ཐེངས་འདིའི་པར་རིས་སྤྱི་ཁྱབ་ལྟ་སྐུལ་པ། ལིའོ་ཧྭ་ཡུན། གསར་འགྱུར་ལྟ་སྐུལ་དཔྱད་གླེང་ཁ་པར། 2835733

སྤྱི་ལོ 2025 ལོའི་ཟླ་བ 4 པའི་ཚེས 28 ཉིན། བོད་ཤིང་སྦྲུལ་ལོའི་ཟླ་བ༣ པའི་ཚེས ༡ ཉིན། དེ་རིང་པར་ངོས 4 ཡོད།

སྤྱིའི་ཨང10476པ། རྒྱལ་ནང་གཅིག་གྱུར་གྱི་གསར་འགྱུར་ཨང་རྟགས། CN51-0018-Z ( ཚབ་རྟགས 61-67 )ཀྲུང་གུང་དཀར་མཛེས་ཁུལ་ཨུའི་ལས་ཁུངས་ཚགས་པར། དཀར་མཛེས་ཁུལ་གཏོང་སྦྱོར་ལྟེ་གནས（དཀར་མཛེས་ཉིན་རེའི་ཚགས་པར་ཁང）ཀྱིས་པར་དུ་བསྐྲུན།

སྤྱི་ཁྱབ་རྩོམ་སྒྲིག་པ། ཀྲོའུ་ཧྭ། སྤྱི་ཁྱབ་རྩོམ་སྒྲིག་པ་གཞོན་པ། བཀྲ་ཤིས། ལས་རེས་རྩོམ་སྒྲིག་ཨུ་ཡོན། མཁས་གྲུབ།

甘孜藏文报

ཉེ་ཆར་ཀྲུང་གུང་ཀྲུང་དབྱང་གི་སྤྱི་ཁྱབ་ཧྲུའུ་
ཅི་དང་། རྒྱལ་ཁབ་ཀྱི་ཀྲུའུ་ཞི། ཀྲུང་དབྱང་དམག་
དོན་ཨུ་ལྷན་གྱི་ཀྲུའུ་ཞི་ཞི་ཅིན་ཕིང་གིས་གཉིས་
བཀུར་ལས་དོན་ཐད་ལ་མཛུབ་སྟོན་གལ་ཆེན་གནང་
དོན། དམག་བཀུར་ཁྱིམ་སྐྱོང་དང་སྲིད་སྐྱོང་
དམངས་བརྩེ་ནི་ང་ཚོའི་ཏང་དང་རང་དམག་རང་

རྒྱལ་མི་དམངས་ཀྱི་སྲོལ་རྒྱུན་བཟང་པོ་དང་དམིགས་
བསལ་ཀྱི་ཆབ་སྲིད་ལེགས་ཆ་ཡིན། རྒྱང་སྐྱོད་གསར་
པར་དུས་རབས་གསར་པའི་ཀྲུང་གོའི་ཁྱད་ཆོས་ཀྱི་སྤྱི་
ཚོགས་རིང་ལུགས་ཀྱི་དགོངས་པ་མཛུབ་ཁྲིད་དུ་
འཛིན་པ་མཐའ་འཁྱོངས་དང་། ཏང་གི་ཕྱོགས་
ཡོངས་ཀྱི་འགོ་ཁྲིད་མཐའ་འཁྱོངས། བསྒྱུར་བཅོས་

དང་གསར་གཏོད་མཐར་ཕྱིན་དུ་གཏོང་བ། སྲིད་
ཇུས་དང་ལམ་སྲོལ་འཐུས་ཚང་དུ ་གཏོང་བ།
གཉིས་བཀུར་ལས་དོན་ལ་རྒྱུན་ཆད་མེད་པར་ཡར་
རྒྱས་གསར་པ་ཡོང་བར་སྐུལ་འདེད་གཏང་དགོས།

ཞི་ཅིན་ཕིང་གིས་ནན་གསུང་གནང་དོན།
ཏང་ཨུ་དང་སྲིད་གཞུང་རིམ་པ་ཁག་གིས་དཔུང་སྡེ་

འཛུགས་སྐྱོང་དང་བསྒྱུར་བཅོས་ལ་སེམས་ཁུར་
དང་རྒྱབ་སྐྱོར་བྱས་ཏེ་རྒྱ་ཆེ་བའི་དཔོན་དམག་ལ་
རང་སྐུལ་ངང་སེམས་ཁྲལ་བསལ་ནས་རྒྱལ་སྲུང་ལ་
སེམས་ཁུར་དང་། དམག་དཔུང་ལ་དགའ་བ།
དམག་མི་ལ་བརྩི་བཀུར་བཅས་བྱེད་པའི་སྤྱི་ཚོགས་
ཀྱི་ཁོར་ཡུག་བཟང་པོ་སྔར་བས་གཏོད་དགོས།

དམག་དཔུང་གིས་དམིགས་ཡུལ་གྱི་འདུ་ཤེས་
བརྟན་པོ་བཅངས་ནས་ས་གནས་འཛུགས་སྐྲུན་
དང་འཕེལ་རྒྱས་ལ་རོགས་སྐྱོར་ཧུར་ཐག་བྱས་ཏེ་
དངོས་ཡོད་བྱ་སྤྱོད་ལ་བརྟེན་ནས་མི་དམངས་ལ་
བདེ་སྐྱིད་དང་ཁེ་ཕན་བསྐྲུན་དགོས། （ པར་
ངོས་གཉིས་པར་གཟིགས། ）

ཞི་ཅིན་ཕིང་གིས་གཉིས་བཀུར་ལས་དོན་ཐད་མཛུབ་སྟོན་གལ་ཆེན་གནང་།
བྲག་རྡོ་ལྟ་བུའི་དམག་སྲིད་དང་དམག་དམངས་མཐུན་སྒྲིལ་སྲ་བརྟན་དང་འཕེལ་རྒྱས་གཏང་དགོས། རང་རེའི་མི་

དམངས་ལ་དགའ་བ་དང་རང་རེའི་དམག་ལ་དགའ་བའི་དུས་རབས་ཀྱི་ལེའུ་གསར་པ་མུ་མཐུད་དེ་མཉམ་དུ་བྲི་དགོས།
ལི་ཆང་རྒྱལ་ཡོངས་གཉིས་བཀུར་དཔེ་སྟོན་གྲོང་ཁྱེར（རྫོང）མིང་འདོགས་ཚོགས་ཆེན་དུ་ཞུགས་པ་དང་འབྲེལ་གསུང་བཤད་གནང་།

ཁེ་ལས་དང་འབྲེལ་བའི་སྲིད་འཛིན་
ཁྲིམས་འཛིན་ཁྱབ་ཁོངས་ཀྱི་མངོན་གསལ་དོད་
པའི་གནད་དོན་ཐག་གཅོད་ཏན་ཏིག་བྱེད་པ་
དང་། ཁེ་ལས་དང་འབྲེལ་བའི་སྲིད་འཛིན་
ཁྲིམས་འཛིན་བྱ་སྤྱོད་སྔར་བས་ཚད་ལྡན་དུ་
གཏོང་བ། ཤུགས་ཡོད་རྒུས་བརྟན་བརླིང་དང་
དྲང་གཞག། སྔོན་དཔག་ཐུབ་པའི་ཁྲིམས་སྐྱོང་
ཅན ་གྱི ་ཚོང ་གཉེར ་ཁོར ་ཡུག ་སྐྲུན ་ཆེད།
2025ལོའི་ཟླ་བ4ཚེས21ཉིན་ནས2025ལོའི་
ཟླ་བ10ཚེས31ཉིན་བར་ཁུལ་ཁྲིམས་འཛིན་
སྲིད་འཛིན་མ་ལག་གིས་ཁུལ་ཡོངས་ཀྱི་ཁྱབ་
ཁོངས་ནང་སྒྲིག་འགལ་གྱིས་གཞན་སར་ཁྲིམས་
འཛིན་དང་། ཁེ་ཕན་བརྩོན་ལེན་རང་བཞིན་
གྱི་ཁྲིམས་སྤྱོད་བྱེད་པ། དེ་བཞིན་གང་བྱུང་
གྲོན་དངུལ་བསྡུས་པ། དངུལ་ཆད་གང་བྱུང་
གཅོད་པ། ཞིབ་བཤེར་གང་བྱུང་བྱེད་པ།
བཀག་སྡོམ་གང་བྱུང་བྱེད་པ་སོགས་ཁྱབ་
ཁོངས་དྲུག་གི་གནད་དོན་ཆེད་དོན་བཅོས་
སྐྱོང་བྱ་རྒྱུའི་གཏན་འབེབས་བྱས་པར་མ་ཟད།
སྤྱི་ཚོགས་ལས་རིགས་ཁག་ལ་ཕྱོགས་ནས་
ཁྲིམས་འགལ་ཁྲིམས་འཛིན་གནད་དོན་གྱི་
ཁུངས་སྣེ་ཡོངས་བསྒྲགས་ངང་བསྡུ་ལེན་བྱ་རྒྱུ་
རེད།

ད་ཐེངས་ཀྱི་ཆེད་དོན་བཅོས་སྒྲིག་དེ་
གནད་དོན་དྲུག་ལ་དམིགས་ཡོད། ཁྲིམས་
འགལ་གྱིས་གཞན་སར་ཁྲིམས་འཛིན་བྱེད་པའི་
ཐད་ལ་ས་ཁོངས་ལས་བརྒལ་ཞིང་། དབང་ཆ་
ལས་བརྒལ་ནས་ཁྲིམས་འཛིན་བྱེད་པ་དང་།
རང་འདོད་དུ་བདག་སྐྱོང་དམིགས་འཛུགས་
བྱེད་པ་སོགས་ཀྱི་གོ་རིམ་རྙོག་འཛིང་གནས་ཚུལ་
ཞིབ་བཤེར་ནན་པོ་བྱ་རྒྱུ། ཁེ་ཕན་དོན་གཉེར་
རང་བཞིན་གྱི་ཁྲིམས་འཛིན་ཐད་ལ་ཆད་གཅོད་
དང་གཞུང་བཞེས་ཀྱི་དམིགས་ཚད་ཕབ་པ་
དང་། ཟ་ལེན་བཀག་སློང་སོགས་དབང་སྤྱོད་
སྒེར་འཚོལ་བྱེད་སྤྱོད་ལ་རྡུང་རྡེག་མཐའ་གཅིག་
ཏུ་གཏང་དགོས། གང་བྱུང་དུ་གྲོན་དངུལ་བསྡུ་
བའི་ཐད་ལ་རིན་དངུལ་ཨ་བསྡུ་བསྐྱར་བསྡུ་བྱེད་

པ་དང་བཙན་ཤེད་ཀྱིས་འོས་སྦྱོར་ཞབས་ཞུ་
དམིགས་འཛུགས་བྱེད་པ་སོགས་སྒྲིག་འགལ་བྱ་
སྤྱོད་བཅོས་སྒྲིག་བྱ་དགོས། དངུལ་ཆད་གང་
བྱུང་དུ་གཅོད་པའི་ཐད་ལ་གང་འདོད་དུ་ཆད་
གཅོད་དམིགས་ཚད་མཐོ་ཤོས་ཀྱི་ཆད་གཅོད་
དང་།“གྱོད་གཞི་གཅིག་ལ་ཆད་གཅོད་མི་འདྲ་
བ། ”དངུལ་ཆད་དང་གཞུང་བཞེས་བྱས་པའི་
རྒྱུ་ནོར་ཐག་གཅོད་འོས་འཚམ་མེད་པ་སོགས་ཀྱི་
གནད་དོན་གཏན་འགོག་བྱ་དགོས། གང་བྱུང་
དུ་ཞིབ་བཤེར་བྱེད་པའི་ཐད་ལ་ཐོབ་ཐང་མེད་
པའི་ཞིབ་བཤེར་དང་། ཞིབ་བཤེར་ཐེངས་མང་
བསྐྱར་ཟློས་བྱེད་པ་སོགས་ཁེ་ལས་ལ་རྙོག་དྲ་བཟོ་
བའི་བྱ་སྤྱོད་གཙང་བཤེར་བྱ་དགོས། གང་བྱུང་
དུ་བཀག་སྡོམ་བྱེད་པའི་ཐད་ལ་ཞིབ་བཤེར་ཆོག་
མཆན་མེད་ཀྱང་གང་འདོད་དུ་བཀག་སྡོམ་བྱེད་
པ་དང་གྱོད་དོན་དང་འབྲེལ་བ་ཡོད་པའི་རྒྱུ་ནོར་
དུས་བརྒལ་ནས་ཐག་གཅོད་བྱེད་པ་སོགས་སྒྲིག་
འགལ་གྱི་བཀོལ་སྤྱོད་བཅོས་སྒྲིག་བྱ་དགོས།

གཏན་འབེབས་བྱས་པའི་དུས་ཚོད་ནང་
སྤྱི་འབངས་དང་ཁྲིམས་མིའམ་ཡང་ན་རྩ་
འཛུགས་གཞན་དག་གིས་ཁུལ་ཡོངས་ཀྱི་སྲིད་
འཛིན་ཁྲིམས་འཛིན་སྡེ་ཁག་ལ་གོང་གི་གནད་
དོན་ཐེར་འདོན་བྱེད་སྐབས་ཁུལ་དང་རྫོང་རིམ་
པ་གཉིས་ཀྱི་ཁྲིམས་འཛིན་ཅུས་ཀྱིས་མངའ་
ཁོངས་སུ་དོ་དམ་རྩ་དོན་ལྟར་སོ་སོར་བདག་སྤྲོད་
བྱ་དགོས། ཁ་པར་ཐེར་འདོན་བདག་སྤྲོད་བྱེད་
པའི་དུས་ཚོད་ནི་ལས་ཀ་སྒྲུབ་ཉིན་གྱི་ལས་ཞུགས་
དུས་ཚོད་ཡིན། ཁུངས་སྣེ་ཞིབ་བཤེར་གྱི་ཕན་
འབྲས་དངོས་ཁག་ཐེག་བྱ་ཆེད། ཐེར་འདོན་
བྱེད་མཁན་གྱིས་གནད་དོན་ཐོན་སྐབས་ཀྱི་དུས་
ཚོད་དང་ས་གནས། དོན་རྐྱེན་དང་འབྲེལ་ཡོད་
བྱེད་པོ། དེ་བཞིན་འབྲེལ་ཡོད་དཔང་རྟགས་རྒྱུ་
ཆ་བཅས་མཁོ་འདོན་བྱ་དགོས། གཞན་ཡང་
སྲིད་འཛིན་བསྐྱར་གྲོས་དང་གཏུག་བཤེར་གྱི་གོ་
རིམ་ནང་ཞུགས་ཟིན་པའི་གྱོད་གཞི་དག་བསྡུ་
ལེན་གྱི་ཁྱབ་ཁོངས་སུ་ཚུད་མེད།།

（ ལྷ་འཛོམས་ཀྱིས་བསྒྱུར། ）

སྤྱི་ཟླ4པའི་ཚེས18ཉིན། བྲག་མགོ་རྫོང་གིས་ཤྭ་
རྭ་ཐང་གྲོང་རྡལ་དུ་དཔྱིད་རྨོད་མཛད་སྒོ་སྤེལ་བ་རེད།
བྲག་མགོ་རྫོང་གི་ཡུལ་ཤོག་དང་གྲོང་རྡལ་ཁག་གི་ཡུལ་མི་
ཚོས་གཟབ་མཆོར་སྤྲས་ནས་ཞིང་ཁར་བསྐྱོད་དེ་དཔྱིད་
རྨོད་མཛད་སྒོ་སྤེལ་བ་རེད།

ཞིང་ལ་ལོ་ལེགས་འབྱུང་བའི་བཀྲ་ཤིས་སྨོན་
འདུན་གྱི་ཁ་གཡང་དང་འགྲོགས་ནས་སྐྱེས་པ་ཚོས་རྨོན་
པ་དོར་བསྡེབས་ཀྱི་རྨོ་འདེབས་བྱེད་སྟངས་སྤྱད་ནས་
ཞིང་རྨོད་པ་དང་བུད་མེད་ཚོས་སོན་བཟང་བཏབ་པ་
རེད། དེ་དང་ཆབས་ཅིག་རྨོ་འདེབས་འཕྲུལ་འཁོར་གྱིས་
ལྡིར་སྒྲ་སྒྲོག་བཞིན་རྨོ་འདེབས་བྱས་ཤིང་སྲོལ་རྒྱུན་རྨོ་
འདེབས་དང་དེང་རབས་རྨོ་འདེབས་ཟུང་དུ་འབྲེལ་ནས་
དཔྱིད་རྨོད་ལས་ལ་རེ་བའི་གསོན་ཤུགས་རྒྱས།

ཤྭ་རྭ་ཐང་གྲོང་རྡལ་སྡེ་ཁུལ་ལས་དོན་ཨུ་ལྷན་གྱི་བློ་
བཟང་དགའ་བས“ང་ཚོའི་གྲོང་རྡལ་གྱི་ས་ཆ་ཀུན་ཏུ་
དེང་རབས་ཞིང་ལས་འཕྲུལ་ཆས་ཀྱི་སྒྲ་ཐོས་ཤིང་ཞིང་
ལས་ཐོན་སྐྱེད་སྔར་ནས་འཕྲུལ་ཆས་ཅན་དུ་གྱུར་ཡོད།
སོན་འདེབས་དང་རྔ་བསྡུ་སོགས་ཧ་ཅང་སྟབས་བདེ་ལ་
ལས་ཆོད་ཆེ་བ་རེད། འོན་ཀྱང་ཕ་མེས་ཡང་མེས་ཀྱིས་
བཞག་པའི་མཐོ་སྒང་གི་རྨོ་འདེབས་རིག་གནས་ནི་རྩ་བ་
ཡིན་པས་འདོར་མི་རུང་། དེའི་རྐྱེན་གྱིས་ལོ་ལྟར་དཔྱིད་
རྨོད་སྐབས་སུ་རྨོན་པ་དོར་བསྡེབས་ཀྱི་རྨོ་འདེབས་བྱེད་
སྟངས་ཡང་སྤྱོད་བཞིན་ཡོད”ཅེས་བཤད།

ཐེངས་འདིའི་བྱེད་སྒོར་སོན་འདེམས་དང་འདྲུད་

འཁོར་གྱིས་ཞིང་རྨོ་བའི་ལག་རྩལ་འགྲན་སྡུར་ཡོད་པར་མ་
ཟད། སྡེ་ཁུལ་ཁག་གི་འཐུས་མི་རུ་ཁག་གིས་སྣ་མང་ཕུན་
སུམ་ཚོགས་པའི་འཁྲབ་སྟོན་བྱས་ཏེ་མཐོ་སྒང་གི་ཞིང་ལས་
རིག་གནས་གསོན་ཉམས་དོད་པོས་མངོན་པ་རེད།

ཤེས་རྟོགས་བྱུང་བར་གཞིགས་ན། བྲག་མགོ་རྫོང་
གི་ནས་ཀྱི་ཐོན་ལས་འཕེལ་རྒྱས་ལ་གྲུབ་འབྲས་ལེགས་པོ་
ཐོབ་པ་རེད། མཉམ་དུ་ཕྱུག་པོ་ཡོང་བའི་ཞིང་ར་བཙུགས་
པ་དེས་དེ་སྔ་ཁ་ཐོར་དུ་གནས་པའི་རྨོ་ཞིང་གཅིག་བསྡུས་
སྒོས་མཉམ་འབྲེལ་བྱས་ཤིང་། ས་ཞིང་གི་གཏིང་ནུས་སྐུལ་
སྤེལ་དང་ཞིང་ལས་ལོ་ཏོག་གི་ཐོན་ཚད་རིམ་བཞིན་འཕར་

ནས་ས་ཞིང་མཉམ་འབྲེལ་གྱི“ཞིང་ས་གྲུ་བཞི་དང་ཡུར་ཆུ་
འབྲེལ་བ། བགྲོད་ལམ་ཡོད་པ”མངོན་འགྱུར་བྱུང་། དེའི་
བསྡོམས་འབོར་ཡོང་འབབ་སྒོར་ཁྲི3200ལ་ཟིན་པ་དང་
དུད་ཚང་རེའི་ཆ་སྙོམས་ཡོང་འབབ་སྒོར་ཁྲི1.82འཕར།
ཞིང་ཆེན་རིམ་པའི་སྐར་གསུམ་གླིང་ཁུལ་གྱི་ཐོན་སྐྱེད་རིན་
ཐང་སྒོར་ཁྲི6200ལ་ཟིན་པ་རེད། གླེང་རིན་ཡོད་པ་ཞིག་
ལ2025ལོར་འབྲུ་རིགས་འདེབས་འཛུགས་རྒྱ་ཁྱོན་སྔོན་
དཔག་བྱས་ན་མུའུ་ཁྲི5.55ཡན་ལ་ཟིན་ནས་ཐོན་ཚད་
བསྡོམས་འབོར་ཏུན་ཁྲི1.05ལ་ཟིན་རྒྱུ་རེད།།

（ རྟ་མགྲིན་གྱིས་བསྒྱུར། ）

སྤྱི་ཟླ4པའི་ཚེས23ཉིན། རྒྱལ་ཡོངས་གཉིས་
བཀུར་དཔེ་སྟོན་གྲོང་ཁྱེར(རྫོང་)མིང་འདོགས་ཚོགས་
ཆེན་པེ་ཅིང་དུ་འཚོགས་པ་དང་སི་ཁྲོན་གྱི་གྲོང་ཁྱེར་
དང་ཁུལ15དང་རྫོང(གྲོང་ཁྱེར་དང་ཆུས)6རྒྱལ་
ཡོངས་གཉིས་བཀུར་དཔེ་སྟོན་གྲོང་ཁྱེར(རྫོང་)དུ་
བདམས་ཤིང་། དཀར་མཛེས་ཁུལ་ལ“རྒྱལ་ཡོངས་
གཉིས་བཀུར་དཔེ་སྟོན་གྲོང་ཁྱེར”གྱི་མིང་བཏགས་པ་
དང་། གཟེངས་རྟགས་དེ་ནི་དཀར་མཛེས་ཁུལ་ལ་ཐོག་
མར་ཐོབ་པ་ཡིན།

ཁུལ་ཨུའི་ཧྲུའུ་ཅི་ཧྲེན་དབྱང་དང་ཁུལ་ཨུའི་རྒྱུན་
ཨུ། དཀར་མཛེས་ཡན་ལག་དམག་ཁུལ་གྱི་ཆབ་སྲིད་ཨུ་
ཡོན་ཧོ་ཞིན་ཅིན་གྱིས་དཀར་མཛེས་ཁུལ་གྱི་དམག་ཁག་
དང་ས་གནས་ཕྱོགས་གཉིས་ཀྱི་ཚབ་ཞུས་ཏེ་པེ་ཅིང་དུ་
ཚོགས་འདུར་ཞུགས་པ་དང་། ཧྲེན་དབྱང་གིས་ཀྲུང་
དབྱང་རླུང་འཕྲིན་བརྙན་འཕྲིན་སྤྱི་ཁྱབ་བརྙན་འཕྲིན་

ལས་ཁུངས་ཀྱི་ཀྲུང་དབྱང་རླུང་འཕྲིན་ལེ་ཚན《ཀྲུང་
གོའི་དམག་ཁོངས་ནས་ཕྱིར་འཐེན་པའི་དམག་མི》ཡི་
བཅར་འདྲི་དང་ལེན་བྱས་པ་རེད།

དཀར་མཛེས་ཁུལ་ནི་ཀྲུང་གོ་གསར་པའི་
གྲངས་ཉུང་མི་རིགས་རང་སྐྱོང་ཁུལ་དང་པོ་དེ་ཡིན་
པའི་ངོས་ནས་རྒྱང་སྐྱོད་ཀྱི་སྙིང་སྟོབས་དང“ལམ་
གཉིས”ཀྱི་སྙིང་སྟོབས། བོད་ལྗོངས་ལས་བྱེད་རྒན་
པའི་སྙིང་སྟོབས་བཅས་གྲུབ་པའི་ས་ཆ་གལ་ཆེན་ཞིག་
དང ་རྒྱ ་བོད ་མི ་རིགས ་མཉམ ་འདྲེས ་ཀྱི ་བར ་
ཁྱམས། མཐའ་སྐྱོང་བོད་བརྟན་བརླིང་འཐབ་ཇུས་ཀྱི་
འགག་རྩ་ཞིག་ཡིན། ཉེ་བའི་ལོ་ཤས་རིང་རང་ཁུལ་
གྱིས་ཏང་གི་བོད་སྐྱོང་ཐབས་ཇུས་དང་ཞི་ཅིན་ཕིང་གི་
དམག་དཔུང་སྟོབས་ཆེར་གཏོང་བའི་དགོངས་པ་
ལག་ལེན་མཐར་ཕྱིན་བསྟར་བ་དང་། སྤྱི་ཁྱབ་ཧྲུའུ་
ཅི་ཞི་ཅིན་ཕིང་གི“དུས་བབ་གསར་པའི་འོག་གཉིས་

བཀུར་ལས་དོན་ལ་ཤུགས་སྣོན་རྒྱུ་ལས་ཉམས་ཞན་
དུ་གཏང་མི་རུང”ཞེས་པའི་མཛུབ་སྟོན་གལ་ཆེན་
དོན་འཁྱོལ་ནན་ཏན་བྱས་ཏེ། ཀྲུང་ཧྭ་མི་རིགས་ཀྱི་
གཅིག་མཐུན་འདུས་གྲུབ་འདུ་ཤེས་བརྟན་པོར་
འཆང་བ་གཙོ་བོར་བྱེད་པ་དང་།“རྒྱལ་ཡོངས་
གཉིས་བཀུར་དཔེ་སྟོན་གྲོང་ཁྱེར”འཛུགས་སྐྱོང་བྱ་
རྒྱུ ་སྤྱི ་འདོམས་བྱེད་པ།“གནས་མཆོག་དཀར་
མཛེས། བརྩེ་བ་ཟབ་མོའི་གཉིས་བཀུར”གྱི་གཙོ་
དོན་འབུར་དུ ་ཐོན་པར་བྱེད་པ། “མི་རིགས་
མཐུན་སྒྲིལ་ཆེན་པོ་དང་དམག་དམངས་ཁྱིམ་ཚང་
གཅིག་ལྟར་མཐུན”པའི་ལག་ལེན་བྱེད་སྒོ་ཏན་ཏིག་
སྤེལ་བ་བཅས་བྱས་ནས་དམག་སྲིད་དང་དམག་
དམངས་མཐུན་སྒྲིལ ་གྱི ་རྣམ ་པ ་བཟང་པོ ་རྒྱུན ་
མཐུད་ངང་སྲ་བརྟན་དང་འཕེལ་རྒྱས་བཏང་ཡོད།།

（ ལྷ་འཛོམས་ཀྱིས་བསྒྱུར། ）

དཀར་མཛེས་ཁུལ་ལ“རྒྱལ་ཡོངས་གཉིས་བཀུར་དཔེ་སྟོན་
གྲོང་ཁྱེར”གྱི་མཚན་སྙན་ཐོབ།
ཧྲེན་དབྱང་པེ་ཅིང་དུ་ཚོགས་འདུར་ཞུགས།

བྲག་མགོ་རྫོང་གིས་དཔྱིད་རྨོད་མཛད་སྒོ་སྤེལ།
དཔྱིད་ཀྱི་དུས་བཟང་བསུ། སོ་ནམ་ལས་ལ་བྲེལ།


